
Naalakkersuisut AIS19-imi ukiunilu missingersuusiorfiusuni misileraanermut
aningaasaliissutinik 7,5 mio. kr-inik amerlassusilinnik, aalisakkanik suliffissuit
nunagarfinni gerititsivinnik sanaartornissamik annertusaanissamulluunniit
atugassatut ginnutegarfigisinnaasaannik immikkoortitsinissamik peqquneqarnissaat
pillugu Inatsisartuni aalajangiiffigisassatut siunnersuut. Tapiissutit containerinik
gerititsivinnik nutaanik pisinermut kiisalu aalisakkanik tunisasiorfiit Nukissiorfinnut
attaviliinermut akiliutissaannut, containerinik gerititsivinnik pisinerup Nukissiorfiit
naammassisinnaasamikkut annertusaanerannut aningaasartuutinut akiliutinut
atorneqgarsinnaassapput. Aningaasanit atornegartussanngortitanit agguaassinermi
piffinni suliffissaqartitsinikkut suliniutinik pisariagartitsinerit isiginiarneqassapput.
(Inatsisartunut ilaasortaq Peter Olsen, Inuit Atagatigiit)

Akissuteqaat

(Inuussutissarsiornermut,  Suliffeqarnermut,  Niuernermut  Nukissiuutegarnermullu
Naalakkersuisoq)

Aappassaaneerinninneq

Naalakkersuisut sinnerlugit Inuussutissarsiornermut Aatsitassanullu Ataatsimiititaliaq
isumaliutissiissutaanut kusanartumut qutsavigaara.

Inuussutissarsiortut  periarfissaasa aammalu nunagarfinni  suliffissagartitsiniarnerup
pitsanngorsarnissaannik siunertagarneq Naalakkersuisut tamakkiisumik tapersersinnaavaat.

Inuussutissarsiornermut Aatsitassanullu Ataatsimiititaliaq isumaqatigiittoq
allannguutissatut siunnersuuteqarpoq, taanna malillugu ingerlaannag misileraanermut
aningaasaliissutegarnissamut taarsiullugu Naalakkersuisut aallaggaammut nassuiaammik
suliagassallutik, tassani misileraanermut aningaasaliissutit ganoq naapertuuttumik
ilusilersornegarsinnaanersut nassuiarnegassalluni.

Inuussutissarsiornermut Aatsitassanullu Ataatsimiititaliap allannguutissatut siunnersuutaa
tamakkiisuulluni imatut nipegarpoq;:

Misiliilluni aningaasaliineq nunagarfinni gerititsivinnik sanaartornissamik
annertusaanissamullu tapiisarnerni periutsit pissutsillu pitsaanerpaat anguniarlugit
ganog aaqqiivigineqgarsinnaanera pillugit Naalakkersuisut nassuiaasiogqullugit
peqquneqarnissaanik Inatsisartut inatsisissaattut siunnersuut. Nassuiaasiornermi
isumalluutit suliffissagartitsinerit kiisalu aningaasagarnermut tunngasut kommunit,
inuussutissarsiornermik ingerlatsisut aammalu KANUNUPE-p misilittagaat ilaatigut

ilanngunneqassapput. Nassuiaat inerniliinerillu Inatsisartut UKA2018-imi
ataatsimiinnissaat siogqullugit agguaanneqassaaq, tamatumani nassuiaatip
inerniliineri A1S19-imut ilanngullugit suliarinegarsinnaalerlugit.

Misileraanermut aningaasaliissutit, ataatsimoortitanik aningaasaliissutegannginnermi,
ganoq ilusilersorneqartariagarnersut, aallaggaammut erseqginnerusumik
misissornegarnissaa isumatusaarnerussasoq Naalakkersuisut ataatsimiititaliaq
iIsumagatigaat.

Tamanna tunngavigalugu Inuussutissarsiornermut Aatsitassanullu Ataatsimiititaliap
allannguutissatut siunnersuutaa Naalakkersuisut taperserpaat, aammalu taamatut
annikitsumik ogaasegarlunga siunnersuut Inatsisartuni suliarinegartussanngortippara.



